
Հայաստանի Հանրապետության 
արդարադատության նախարար
պարոն Դ.Հարությունյանին

Հարգելի պարոն Հարությունյան 

Հիմք ընդունելով «Իրավական ակտերի մասին» ՀՀ օրենքի 31-րդ հոդվածի և ՀՀ Նախագահի 2007 թվականի հուլիսի 18-ի N ՆՀ-174-Ն հրամանագրով սահմանված կարգի 43-րդ կետի պահանջները՝ պետական իրավական փորձաքննության ենթարկելու նպատակով, կից ներկայացնում եմ շահագրգիռ պետական մարմինի հետ համաձայնեցված «Պետական անշարժ գույքի օտարման գործընթացում կատարված ծախսերի փոխհատուցման և փոխհատուցումից հետո գոյացած միջոցների տնօրինման կարգը հաստատելու մասին» ՀՀ կառավարության որոշման նախագիծը: 
Ներկայացնում եմ նաև «Իրավական ակտերի մասին» ՀՀ օրենքի 28-րդ հոդվածով նախատեսված փաստաթղթերը:

Առդիր` 12 էջ:

Հարգանքով՝ 

                                                                                           Ա. Սահակյան
Մեթոդաբանության և օրենսդրության մշակման բաժին
Լ.Բիլբուլյան (011) 52 73 90
ՆԱԽԱԳԻԾ 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

«……» …………………… 2017 թվականի N …….. -Ն

ՊԵՏԱԿԱՆ ԱՆՇԱՐԺ ԳՈՒՅՔԻ ՕՏԱՐՄԱՆ ԳՈՐԾԸՆԹԱՑՈՒՄ ԿԱՏԱՐՎԱԾ ԾԱԽՍԵՐԻ ՓՈԽՀԱՏՈՒՑՄԱՆ ԵՎ ՓՈԽՀԱՏՈՒՑՈՒՄԻՑ ՀԵՏՈ ԳՈՅԱՑԱԾ ՄԻՋՈՑՆԵՐԻ ՏՆՕՐԻՆՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ
Պետական անշարժ գույքի օտարման աշխատանքների կազմակերպման արդյունավետությունը բարձրացնելու և դրա արդյունքում Հայաստանի Հանրապետության պետական բյուջեի մուտքերն ավելացնելու նպատակով հիմք ընդունելով «Պետական գույքի կառավարման մասին» Հայաստանի Հանրապետության օրենքի 27-րդ հոդվածի պահանջը՝ Հայսատանի Հանրապետության կառավարությունը որոշում է.

1. Հաստատել պետական անշարժ գույքի օտարման գործընթացում կատարված ծախսերի փոխհատուցման և փոխհատուցումից հետո գոյացած միջոցների տնօրինման կարգը (այսուհետ` Կարգ)` համաձայն հավելվածի:

2. Սահմանել, որ.

1) պետական անշարժ գույքի օտարման հետ կապված ծախսերը փոխհատուցվում են վաճառքից գոյացած միջոցների հաշվին և Հայաստանի Հանրապետության կառավարությանն առընթեր պետական գույքի կառավարման վարչությունը վաճառքի գնից օտարման հետ կապված ծախսերը հանելուց հետո մնացած գումարը բաշխում է «Հայաստանի Հանրապետության բյուջետային համակարգի մասին» Հայաստանի Հանրապետության օրենքով սահմանված կարգով, եթե այդ ծախսերի համար միջոցներ նախատեսված չեն համապատասխան բյուջեներում,
2) պետական անշարժ գույքի օտարման ծախսերի մեջ մտնում են՝

ա. վաճառքի նախապատրաստման և կազմակերպման հետ կապված ծախսերը, այդ թվում՝

 գովազդային նյութերի թողարկման.
 հայտարարությունների տպագրման, գովազդային նյութերի և գովազդային հոլովակների հեռարձակման հետ կապված,

 միջնորդական (բրոքերային) ծառայությունների փոխհատուցման,   

գործարար ծրագրերի կազմմանն աջակցելուն ուղղված ծախսերը,
թարգմանչական ծառայությունների փոխհատուցման,

բ. պետական անշարժ գույքի պահառության ծախսերը, այդ թվում՝

          աշխատավարձի գծով,

շարունակական ծախսեր (էներգետիկ, կոմունալ, կապի և այլ ծառայություններ),

 ընթացիկ նորոգման,

 պահպանման ծախսեր,

 գ. Հայաստանի Հանրապետության կառավարությանն առընթեր պետական գույքի կառավարման վարչության աշխատակիցների խրախուսման ծախսերը, 
դ. այլ ծախսեր,

3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հավելված
ՀՀ կառավարության 2017թվականի 
…………………… «……» -ի N …. -Ն որոշման
Կ Ա Ր Գ
ՊԵՏԱԿԱՆ ԱՆՇԱՐԺ ԳՈՒՅՔԻ ՕՏԱՐՄԱՆ ԳՈՐԾԸՆԹԱՑՈՒՄ ԿԱՏԱՐՎԱԾ ԾԱԽՍԵՐԻ ՓՈԽՀԱՏՈՒՑՄԱՆ և ՓՈԽՀԱՏՈՒՑՈՒՄԻՑ ՀԵՏՈ ԳՈՅԱՑԱԾ ՄԻՋՈՑՆԵՐԻ ՏՆՕՐԻՆՄԱՆ
1. Սույն կարգը նպատակ ունի պետական անշարժ գույքի օտարման գործընթացում նոր մոտեցումներ և գործիքներ կիրառելու, այդ թվում միջնորդական (բրոքերական) կազմակերպությունների ներգրավման, ինչպես նաև պետական գույքի անհրաժեշտ պահառության ապահովման և օտարման ենթակա գույքի վաճառքի աշխատանքներում ընդգրկված աշխատակիցների աշխատանքի խրախուսման շնորհիվ արմատապես բարեփոխել պետական գույքի վաճառքի նախապատրաստման և իրականացման գործընթացները, որի արդյունքում կբարձրանա պետական գույքի հետագա օգտագործման արդյունավետությունը, պետական  գույքի  օտարումից ստացված միջոցների հաշվին  էականորեն կավելանան պետական  և համայնքային բյուջեների եկամուտները և գույքն առավել սեղմ ժամկետում կմտնի տնտեսական շրջանառության մեջ:
 2. Սույն կարգը տարածվում է օտարման ներկայացված պետական այն գույքի նկատմամբ, որի առք ու վաճառքի պայմանագիրը կնքված է և վճարումները կատարված են: 
3. Պետական անշարժ գույքի օտարման մասին իրավական ակտերում (Հայաստանի Հանրապետության կառավարության որոշում, Հայաստանի Հանրապետության կառավարությանն առընթեր պետական գույքի կառավարման վարչության պետի հրաման) սահմանվում են դրույթներ օտարման հետ կապված փոխհատուցման ենթակա ծախսերի կազմի մասին:

4. Փոխհատուցման ենթակա են միայն օտարման ծախսերի փոխհատուցման նախահաշվով սահմանված ծախսերը:

5. Օտարված պետական անշարժ գույքի վաճառքի հետ կապված ծախսերը փոխհատուցվում են Հայաստանի Հանրապետության կառավարությանն առընթեր պետական գույքի կառավարման վարչության (այսուհետ՝ Վարչություն) համապատասխան ժամանակավոր հաշվին գնորդի կողմից վճարումները կատարելուց հետո 15 աշխատանքային օրվա ընթացքում:

6. Կատարված ծախսերի փոխհատուցման համար առանձնացված միջոցների հավաքագրման նպատակով Վարչությունը վարում է առանձին գանձապետական հաշիվ:

7. Վարչությունը՝ օտարված գույքի վաճառքի գնից առանձնացնում է սույն կարգի 4-րդ կետով սահմանված փոխհատուցման ենթակա փաստացի կատարված ծախսերի գումարը՝ դրանք ուղղելով սույն կարգի 6-րդ կետում նշված հաշվին, իսկ մնացած գումարը բաշխում է «Հայաստանի Հանրապետության բյուջետային համակարգի մասին» Հայաստանի Հանրապետության օրենքով սահմանված համամասնություններով՝ Հայաստանի Հանրապետության պետական բյուջե և համայնքային բյուջե:

8. Պետական անշարժ գույքի օտարման հետ կապված միջնորդական (բրոքերական) կազմակերպությունների կողմից մատուցված ծառայությունների փոխհատուցման ծախսերը չեն կարող գերազանցել օտարման ենթական գույքի վաճառքի գնի 10 %-ը:

          9. Վարչությունը մասնագիտացված կազմակերպությունների միջոցով պետական գույքի օտարելու դեպքում նախապես սահմանում է դրանց կողմից իրականացվող աշխատանքների կազմը (տեխնիկական առաջադրանքը):

10. Սույն կարգի 6-րդ կետում նշված հաշվում առկա միջոցներն տնօրինվում են Վարչության պետի հրամանի համաձայն՝ օտարման հետ կապված ծախսերը փոխհատուցելու համար:
11. Վարչությունը յուրաքանչյուր հաշվետու տարվա համար մինչև հաշվետու տարվան հաջորդող տարվա փետրվարի 1-ը Հայաստանի Հանրապետության կառավարություն ներկայացնում է հաշվետվություն՝ պետական գույքի օտարման հետ կապված ծախսերի  տնօրինման վերաբերյալ:

ՀԻՄՆԱՎՈՐՈՒՄ
«ՊԵՏԱԿԱՆ ԱՆՇԱՐԺ ԳՈՒՅՔԻ ՕՏԱՐՄԱՆ ԳՈՐԾԸՆԹԱՑՈՒՄ ԿԱՏԱՐՎԱԾ ԾԱԽՍԵՐԻ ՓՈԽՀԱՏՈՒՑՄԱՆ ԵՎ ՓՈԽՀԱՏՈՒՑՈՒՄԻՑ ՀԵՏՈ ԳՈՅԱՑԱԾ ՄԻՋՈՑՆԵՐԻ ՏՆՕՐԻՆՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը 
Իրավական ակտի մշակման համար հիմք է հանդիսացել «Պետական գույքի կառավարման մասին» ՀՀ օրենքի 27-րդ հոդվածի պահանջը, որով սահմանվում է վաճառքի գնից օտարման հետ կապված ծախսերի փոխհատուցման մոտեցումը:
2. Ընթացիկ իրավիճակը և խնդիրները
Պետական գույքի օտարման գործընթացում վաճառքի նոր մոտեցումների և ձևերի կիրառումը նպատակ ունի  էականորեն բարձրացնել օտարման գործընթացի արդյունավետությունը, կապված վաճառքի գովազդը ժամանակակից  ձևերով կազմակերպելու, միջնորդական (բրոքերային) կազմակերպությունների ծառայություններից օգտվելու, գույքը որպես բիզնես վաճառելու համար իրատեսական գործարար ծրագրեր կազմելու, պատշաճ պահառություն իրականացնելու ինչպես նաև օտարման աշխատանքներով զբաղված աշխատողներին խրախուսելու հաշվին: 
3. Տվյալ բնագավառում իրականացվող քաղաքականությունը
Վերը նշված ուղղություններով կատարված ծախսերը նպաստելու են ներդրումային դաշտն ուղղորդելուն և օտարման ենթակա գույքի մասին տեղեկատվությունները հրապուրիչ, հավաստի և լայն մաշտաբներով ներկայացնելուն, վաճառքի կազմակերպիչի նկատմամբ հավանական գնորդների հավատը մեծացնելուն, որի արդյունքում կստեղծվեն նախադրյալներ էականորեն կրճատելու օտարման ժամկետները և բարձրացնելու վաճառքի գինը:

6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

7. Ակնկալվող արդյունքը
Որոշման ընդունման դեպքում նախատեսվում են պետական գույքի օտարման գործընթացում նոր մոտեցումներ և գործիքներ կիրառելու, այդ թվում միջնորդական (բրոքերական) կազմակերպությունների ներգրավման, ինչպես նաև պետական գույքի անհրաժեշտ պահառության ապահովման և օտարման ենթակա գույքի վաճառքի աշխատանքներում ընդգրկված աշխատակիցների աշխատանքի խրախուսման շնորհիվ արմատապես բարեփոխել պետական գույքի վաճառքի նախապատրաստման և իրականացման գործընթացները, որի արդյունքում էականորեն կավելանան պետական բյուջեի մուտքերը և գույքը հնարավոր կարճ ժամկետում կմտնի տնտեսական շրջանառության մեջ:
ՏԵՂԵԿԱՆՔ
«ՊԵՏԱԿԱՆ ԱՆՇԱՐԺ ԳՈՒՅՔԻ ՕՏԱՐՄԱՆ ԳՈՐԾԸՆԹԱՑՈՒՄ ԿԱՏԱՐՎԱԾ ԾԱԽՍԵՐԻ ՓՈԽՀԱՏՈՒՑՄԱՆ ԵՎ ՓՈԽՀԱՏՈՒՑՈՒՄԻՑ ՀԵՏՈ ԳՈՅԱՑԱԾ ՄԻՋՈՑՆԵՐԻ ՏՆՕՐԻՆՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների 
անհրաժեշտությունը

Չի առաջացնում:
2. Միջազգային պայմանագրերով ստանձնած պարտավորությունների հետ 

համապատասխանությունը
Համապատասխանում է:

3. Այլ տեղեկություններ (եթե այդպիսիք առկա են) 

Չկան:  

ՏԵՂԵԿԱՆՔ
«ՊԵՏԱԿԱՆ ԱՆՇԱՐԺ ԳՈՒՅՔԻ ՕՏԱՐՄԱՆ ԳՈՐԾԸՆԹԱՑՈՒՄ ԿԱՏԱՐՎԱԾ ԾԱԽՍԵՐԻ ՓՈԽՀԱՏՈՒՑՄԱՆ ԵՎ ՓՈԽՀԱՏՈՒՑՈՒՄԻՑ ՀԵՏՈ ԳՈՅԱՑԱԾ ՄԻՋՈՑՆԵՐԻ ՏՆՕՐԻՆՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

«Պետական անշարժ գույքի օտարման գործընթացում կատարված ծախսերի փոխհատուցման և փոխհատուցումից հետո գոյացած միջոցների տնօրինման կարգը հաստատելու մասին» Հայաստանի Հանրապետության կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
Ա Մ Փ Ո Փ Ա Թ Ե Ր Թ

«ՊԵՏԱԿԱՆ ԱՆՇԱՐԺ ԳՈՒՅՔԻ ՕՏԱՐՄԱՆ ԳՈՐԾԸՆԹԱՑՈՒՄ ԿԱՏԱՐՎԱԾ ԾԱԽՍԵՐԻ ՓՈԽՀԱՏՈՒՑՄԱՆ ԵՎ ՓՈԽՀԱՏՈՒՑՈՒՄԻՑ ՀԵՏՈ ԳՈՅԱՑԱԾ ՄԻՋՈՑՆԵՐԻ ՏՆՕՐԻՆՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն

N 01/9-5/18430-17,
11.10.2017թ.
	1. «Իրավական ակտերի մասին» ՀՀ օրենքի 14-րդ հոդվածի 1-ին մասին համաձայն` ՀՀ կառավարությունն ընդունում է որոշումներ միայն ՀՀ Սահմանադրությամբ և ՀՀ օրենք​նե​րով իրեն վերապահված լիազորությունների շրջանակում, իսկ Նախագծի նախաբանից երևում է, որ Նախագծի ընդունման համար հիմք է հանդիսանում «Պետական գույքի կառա​վարման մասին» ՀՀ օրենքի (այսուհետ` Օրենք) 27-րդ հոդվածը, որով ՀՀ կառավարությանը պետական անշարժ գույքի օտարման գործընթացում կատարված ծախսերի փոխ​հա​տուց​ման և փոխհատուցումից հետո գոյացած միջոցների տնօրինման կարգ հաստատելու լիա​զո​րու​թյուն վերապահված չէ:
	1.Պարզաբանում
	1. Հայաձայն «Պետական գույքի կառա​վարման մասին» ՀՀ օրենքի 6-րդ հոդված 13-րդ կետի՝ ՀՀ կառավարությունն իրականացնում է նաև օրենքներով նախատեսված այլ լիազորություններ: Ուստի  սույն օրենքով սահմանված ՀՀ կառավարությունը կարող է հաստատել նաև՝ պետական անշարժ գույքի օտարման գործընթացում կատարված ծախսերի փոխ​հա​տուց​ման և փոխհատուցումից հետո գոյացած միջոցների տնօրինման կարգը:

	
	2. Օրենքի 27-րդ հոդվածի համաձայն` «Պետական գույքի օտարումից ստացված դրա​մական միջոցները, օտարման գործարքների հետ կապված ծախսերը, որոնց գումարը չի կա​​​րող գերազանցել գույքի վաճառքի գինը (պահպանություն և այլն) ՀՀ կառավարության սահմանած կարգով փոխհատուցելուց հետո ուղղվում են ՀՀ պետական բյուջե և համա​պա​տաս​խան համայնքների բյուջեներ՝ «Հայաստանի Հանրապետության բյուջետային համա​կար​գի մասին» ՀՀ օրենքով սահմանված համամասնություններով, եթե այդ ծախսերի հա​մար միջոցներ նախատեսված չեն համապատասխան բյուջեներում:» Նախագծի 2-րդ կե​տի 1-ին ենթակետով նախատեսվում է սահմանել, որ պետական անշարժ գույքի օտար​ման հետ կապված ծախսերը փոխհատուցվում են վաճառքից գոյացած միջոցների հաշ​վին և Վարչությունը վա​ճառ​քի գնից օտարման հետ կապված ծախսերը հանելուց հետո մնացած գումարը բաշխում է «Հա​յաստանի Հանրապետության բյուջետային համակարգի մասին» ՀՀ օրենքով սահ​ման​ված կարգով: 

Ուստի, հաշվի առնելով Օրենքի վերոնշյալ դրույթը` անհրաժեշտ է Նախագծի 2-րդ կե​տի 1-ին ենթակետը խմբագրել` այն համապատասխանեցնելով Օրենքի 27-րդ հոդվածին:
	2.Ընդունվել է:
	2. Նախագծի 2-րդ կե​տի 1-ին ենթակետը խմբագրվել է առաջարկության համապատասխան:

	
	3. Նախագծի 2-րդ կետի 2-րդ ենթակետով նախատեսվող պետական անշարժ գույքի օտարման ծախսերի ուղղությունների, կապակցությամբ հայտնում ենք, որ Օրենքի 20-րդ հոդվածի 1-ին մասի համաձայն` պետական գույքի օտարման հիմնական նպատակներն են՝  պետական գույքի հետագա օգտագործման արդյունավետության բարձրացումը, պետական գույքն ակտիվ տնտեսական շրջանառության մեջ դնելը, պետական գույքի օտարումից ստաց​ված միջոցների հաշվին պետական և համայնքային բյուջեների եկամուտների ավե​լա​ցու​մը, այսինքն Նախագծի վերոնշյալ ենթակետը (ինչպես նաև Նախագծի 1-ին կետով հաս​տատ​վող կարգի 1-ին կետը) չի բխում Օրենքի նշված դրույթից և խմբագրման կարիք ունի:
	3.Ընդունվել է:
	3. Նախագծի 1-ին կետով հաս​տատ​վող կարգի 1-ին կետն առաջարկին համապատասխան խմբագրվել է:

	
	4. Նախագծի 2-րդ կետի 2-րդ ենթակետի «ա» պարբերության համաձայն, պետական անշարժ գույքի օտարման ծախսերի մեջ մտնում են վաճառքի նախապատրաստման հետ կապ​ված ծախսերը, այդ թվում` գովազդային նյութերի թողարկման, հայտարարությունների տպագրման, գովազդային նյութերի և գովազդային հոլովակների հեռարձակման հետ կապ​ված ծախսերը, միջնորդային ծառայությունների փոխհատուցման, գործարար ծրագրերի կազմման աջակցելուն ուղղված ծախսերը, թարգմանչական ծառայությունների փոխհատուց​ման ծախսերը: Այս կապակցությամբ պարզ չէ, թե ինչ են իրենից ներկայացնում գովազ​դա​յին նյութերի թողարկման ծախսերը, քանի որ նախատեսվում է նաև հայտարարությունների տպագր​ման և գովազդային նյութերի և գովազդային հոլավակների հեռարձակման հետ կապված ծախսեր: 

Հարկ է նշել նաև, որ ՀՀ կառավարության 29.01.2002թ. N 72 որոշման 2-րդ կետով սահ​​մանվել է, որ Վարչության ենթակայության <<Աճուրդի կենտրոն>> ՊՈԱԿ-ի (այսուհետ` ՊՈԱԿ) գործու​նեութ​յան առարկան է հանդիսանում պետական գույքի օտարման, մասնա​վո​րեց​ման, ինչ​պես նաև վարձակալության տրամադրման նպատակով աճուրդների կազմա​կեր​պումը, իսկ գործունեության նպատակը` պետական գույքի օտարման, մասնավորեցման, ինչ​պես նաև վարձակալության տրամադրման գործընթացների աջակցումը: Ընդ որում, ՊՈԱԿ-ի պահ​​պանման համար յուրաքանչյուր տարի ՀՀ պետական բյուջեից հատկացվում են հա​մա​պա​​տասխան միջոցներ: Հետևաբար անհասկանալի է Նախագծի 2-րդ կետի 2-րդ են​թա​կե​տի «ա» պարբերությամբ նշված ծախսերի համար նաև պետական գույքի վա​ճառ​քից գոյա​ցած միջոցների հաշվին հատկացումներ կատարելը:
	4.Պարզաբանում
	4. Նախագծի 2-րդ կետի 2-րդ ենթակետի «ա» պարբերությամբ նախատեսվող ծախսերը վերաբերվում են ոչ միայն «Աճուրդի կենտրոն» ՊՈԱԿ-ի կողմից օտարման գործընթացում աճուրդների կազմակերպման և անցկացման նպատակով կատարվող աշխատանքների համար, այլ  գույքի օտարման գործընթացին մասնակվելու նպատակով ներգրաված միջնորդական (բրոքերական) կազմակերպությունների կողմից  կատարվող աշխատանքների   համար նախատեսվող ծախսերին:

	
	5. Նախագծի 3-րդ կետով Վարչության պետին հանձնարարվում է սույն որոշումն ուժի մեջ մտնելուց հետո երկամսյա ժամկետում ՀՀ ֆինանսների նախարարի հետ համատեղ հաս​տատել՝ պետական անշարժ գույքի օտարման հետ կապված ծախսերի նախահաշվի ձևը և նրանում արտացոլվող ծախսերի կազմը: Այս կապակցությամբ հարկ է նշել, որ պե​տա​կան գույքի օտարման գործարքների հետ կապված ծախսերին ուղղվող` պետական գույ​քի օտարումից առաջացող միջոցները հանդիսանում են ՀՀ պետական բյուջեի միջոցներ, որոնց հաշվին կատարվող ծախսերի նախահաշվի ձևը և այդ միջոցների շրջանառության կարգն արդեն իսկ սահմանված են ՀՀ օրենսդրությամբ: Ուստի, վերը նշված նախահաշվի ձևը և նրանում արտացոլվող ծախսերի կազմը կրկին հաստատելու անհրաժեշտություն չկա:
	5. Ընդունվել է:
	5. Նախագծի 3-րդ կետն առաջարկին համապատասխան հանվել է:

